
Татарстан Республикасы Министрлар 

Кабинетының «Гомуми белем бирү 

оешмалары базасында автомобиль 

классларын төзү проектын тормышка 

ашыруга Татарстан Республикасы 

бюджеты акчасы исәбеннән субсидияләр 

бирү тәртибен раслау турында» 2016 ел, 

12 октябрь, 735 нче карары белән 

расланган Гомуми белем бирү 

оешмалары базасында автомобиль 

классларын төзү проектын тормышка 

ашыруга Татарстан Республикасы 

бюджеты акчасы исәбеннән субсидияләр  

бирү тәртибенә үзгәрешләр кертү 

хакында 

 

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Гомуми белем бирү 

оешмалары базасында автомобиль классларын төзү проектын тормышка ашыруга 

Татарстан Республикасы бюджеты акчасы исәбеннән субсидияләр бирү тәртибен 

раслау турында» 2016 ел, 12 октябрь, 735 нче карары белән расланган Гомуми белем 

бирү оешмалары базасында автомобиль классларын төзү проектын тормышка 

ашыруга Татарстан Республикасы бюджеты акчасы исәбеннән субсидияләр бирү 

тәртибенә түбәндәге үзгәрешләрне кертергә: 

4 нче пунктны түбәндәге редакциядә бәян итәргә: 

«Оешмаларга субсидия бирү өчен аларны сайлап алу критерийлары булып 

түбәндәгеләр тора: 

федераль законнар нигезендә бирелгән белем бирү эшчәнлеген гамәлгә 

ашыруга лицензиясе булу-булмау; 

гомуми белем бирү оешмалары базасында автомобиль классларын оештыру 

эшчәнлеге тәҗрибәсе булу-булмау. 

Субсидия бирү турында килешү төзергә планлаштырыла торган айга кадәр 

булган айның беренче көненә субсидия бирүчеләр туры килергә тиешле таләпләр – 

түбәндәгеләр: 

субсидия алучы үзгәртеп оештыру, бетерү, банкротлык процессында булмаска 

тиеш; 

субсидия алучы бу Тәртипнең 2 нче пунктында күрсәтелгән максатлар өчен 

башка норматив хокук актлары нигезендә Татарстан Республикасы бюджетыннан 

акча алучы булып тормау; 

субсидия алучының салымнар һәм җыемнар турындагы Россия Федерациясе 

законнары нигезендә түләнергә тиешле салымнар, җыемнар, иминият кертемнәре, 

пенялар, штрафлар, процентлар түләү буенча башкарылмаган йөкләмәләре булмау; 

субсидия алучының Татарстан Республикасы бюджетына субсидияләрне, 

бюджет инвестицияләрен (шул исәптән башка хокук актлары нигезендә 

бирелгәннәрне) кире кайтару буенча вакытында түләнмәгән бурычлары һәм 

Татарстан Республикасы бюджеты каршында вакытында түләнмәгән башка 

бурычлары булмау.»; 

5 нче пункт үз көчен югалткан дип санарга; 

7 нче һәм 8 нче пунктларны түбәндәге редакциядә бәян итәргә: 

«7. Субсидия алуга заявкаларны теркәү аларны биргән көннән бер эш көне 

эчендә гамәлгә ашырыла. 

Оешма бу Тәртипнең 6 нчы пункты белән күздә тотылган документларны 

тапшырмаган яки тулы күләмдә тапшырмаган, документлар бу Тәртип белән 

билгеләнгән таләпләргә туры килмәгән очракта, Вәкаләтле орган белдерү кәгазен 

алган көннән календарь көннәрдә исәпләнә торган 10 көн эчендә оешмага 

ачыкланган кимчелекләрне бетерү кирәклеге турында хәбәр итә. Белдерү кәгазе аны 

алу турындагы кәгазь белән оешма рәисенә тапшырыла яки субсидия алуга заявка 

теркәлгән көннән биш эш көне эчендә оешма адресы буенча аны тапшыру турында 

язма хәбәре булган заказлы хат белән җибәрелә. 

Вәкаләтле орган заявкалар теркәлгән көннән эш көннәрендә исәпләнә торган 

15 көн эчендә тапшырылган документларны карап тикшерә һәм субсидия бирү яки 

субсидия бирүдән баш тарту турында боерык рәвешендәге карар кабул итә. 

8. Субсидия бирүдән баш тарту өчен түбәндәгеләр нигез булып тора: 

оешманың бу Тәртипнең 4 нче пунктында күрсәтелгән критерийларга һәм 

таләпләргә туры килмәве яки бу Тәртипнең 6 нчы пунктында күрсәтелгән 

документларны тапшырмау (тулы күләмдә тапшырмау); 

оешма тарафыннан бирелгән мәгълүмат дөрес булмау.»; 

14 нче пунктның беренче абзацын түбәндәге редакциядә бәян итәргә: 

«14. Бирелгән субсидия Вәкаләтле органның һәм (яки) дәүләт финанс 

тикшерүендә тоту органының тиешле таләпләрен алган көннән эш көннәрендә 

исәпләнә торган 30 көн эчендә субсидия алучы тарафыннан Татарстан 

Республикасы бюджеты кеременә кире кайтарылырга тиеш.». 

 

 

Татарстан Республикасы 

Премьер-министры                  А.В.Песошин 


